
வைஶம்பாயநப்ரோக்தம் நாராயணஸ்தோத்ரம்

ஸஹி பரமகு³ருர்பு⁴வநபதிர்த⁴ரணித⁴ர: ஶமநியமநிதி:⁴ ।
ஶ்ருதிவிநயநிதி⁴ர்த்³விஜபரமஹிதஸ்தவ ப⁴வது க³திர்ஹரிரமரஹித:॥ 13॥
தபஸாம் நிதி:⁴ ஸுமஹதாம் மஹதோ யஶஸஶ்ச பா⁴ஜநமரிஷ்டகஹா ।
ஏகாந்திநாம் ஶரணதோ³ऽப⁴யதோ³ க³திதோ³ऽஸ்து வ:ஸ மக²பா⁴க³ஹர:॥ 14॥
த்ரிகு³ணாதிக³ஶ்சதுஷ்பஞ்சத⁴ர: பூர்தேஷ்டயோஶ்ச ப²லபா⁴க³ஹர: ।
வித³தா⁴தி நித்யமஜிதோऽதிப³லோ க³திமாத்மகா³ம் ஸுக்ரு’திநாம்ரு’ஷீணாம் ॥ 15॥
தம் லோகஸாக்ஷிணமஜம் புருஷம் ரவிவர்ணமீஶ்வரக³திம் ப³ஹுஶ: ।
ப்ரணமத்⁴வமேகமதயோ யதய:ஸலிலோத்³ப⁴வோऽபி தம்ரு’ஷிம் ப்ரணத:॥ 16॥
ஸஹி லோகயோநிரம்ரு’தஸ்ய பத³ம் ஸூக்ஷ்மம் புராணமசலம் பரமம் ।
தத்ஸாங்க்²யயோகி³பி⁴ருதா³ரத்⁴ரு’தம் பு³த்³த்⁴யா யதாத்மபி⁴ர்விதி³தம் ஸததம் ॥
17॥
இதி மஹாபா⁴ரதே ஶாந்திபர்வணி 334அத்⁴யாயாந்தர்க³தம்
வைஶம்பாயநப்ரோக்தம் நாராயணஸ்தோத்ரம் ஸம்பூர்ணம் ।
மஹாபா⁴ரத । ஶாந்திபர்வ । அத்⁴யாய 334/13-17॥

